
Аннотация: Ушбу мақолада, Давлат статистика қўмитаси фаолиятига замонавий 

ахборот-коммуникация технологияларини жорий этиш ўрганилган. Ҳозир кунда фаолият 
яритаётган ҳамда истиқболда жорий этилиш зарур бўлган ахборот тизимлари кўрсатиб 
ўтилган. Мақола сўнгида статистика фолиятига ахборот-коммуникация 
технологияларини самарали жорий этиш бўйича таклифлар берилган. 

Калит сўзлар: ахборот-коммуникация технологиялари, веб-сайт, статистик 
ҳисоботлар, электрон дўкон, шахсий кабинет, ягона давлат регистри. 

Аннотация: В статье исследуется внедрение современных информационно-
коммуникационных технологий в деятельность Государственный комитета Республики 
Узбекистан по статистике. В ней указаны информационные системы, которые 
действуют в настоящее время и которые необходимо внедрить в будущем. В конце 
статьи даны рекомендации по эффективному внедрению информационных и 
коммуникационных технологий в сфере статистики. 

Ключевые слова: информационные и коммуникационные технологии, веб-сайт, 
статистические отчеты, электронный-магазин, личный кабинет, единый 
государственный регистр предприятие. 

Abstract: In this article, implementation of modern information and communication 
technologies in the activities of the State Statistics Committee is studied. The information systems 
that are currently operating and need to be introduced in the future are indicated. At the end of the 
article there are suggestions for the effective implementation of information and communication 
technologies in statistical field. 

Keywords: information and communication technologies, website, statistical reports, e-shop, 
personal cabinet, single state register 

 
Иқтисодий ислоҳотнинг оқибатлари, айниқса сўнгги 3 йилликда, Ўзбекистон 

миллий статистикасининг бутун тизимини тубдан ўзгартирди. Ўзбекистондаги 
ижтимоий-иқтисодий ўзгаришлар нафақат статистик маълумотларнинг мазмунига, 
балки уни тақдим этиш шаклларига ҳам янги талабларни қўйди. Яқин вақтгача 
Ўзбекистон Республикаси Давлат статистика қўмитасининг статистик маълумотларини 
тарқатишнинг асосий шакли босма оммавий ахборот воситалари эди. Ҳозирги вақтда 
эса маълумотлар пресс-релизлар, расмий веб-сайт, докладлар, ижтимоий 
тармоқлардаги расмий каналлари, ҳар ойда ўтказиб келинаётган конференциялар, 
давра-суҳбатлари ҳамда электрон почталар орқали тарқатилмоқда. 

Статистик маълумотларнинг кенг оммага эътиборига ҳавола қилишда Давлат 
статистика қўмитаси расмий веб-сайти алоҳида аҳамият касб этади. Расмий веб-сайт 

2007 йилдан буён ишлаб келаётган бўлиб, 2019 йилда Жахон банки ва Осиё тараққиёт 
банки экспертлари тавсияларига асосан тузилмаси ва дизайни такомиллаштирилди(1-
расм). 

 
1-расм. Давлат статистика қўмитаси расмий веб-сайти 

Манба: www.stat.uz  

 
Ҳозирги кунда Давлат статистика қўмитасининг расмий веб-сайтида саноат 

тармоқларини, миллий иқтисодиёт ва ҳудудий соҳаларини ривожлантириш ҳамда 
ислоҳотларни чуқурлаштириш, иқтисодиётни либераллаштириш, ишлаб чиқариш 
технологияларини қайта жиҳозлаш ва модернизация қилиш, ҳом-ашёни чуқур қайта 
ишлаш, республика ҳудудларини умумий ривожланиши, аҳоли турмуш даражасини 
янада яхшилаш бўйича қабул қилинган дастурларни амалга ошириш жараёнини янада 
тўлиқроқ тавсифлайдиган, тезкор ва аниқ статистик маълумотлар 5 та форматда(csv, 
.json, .xml, .xls ва pdf) эълон қилинмоқда(1-жадвал). 

Ўзбекистон Республикаси Президентининг 2017 йил 31 июлдаги “Ўзбекистон 
Республикаси Давлат статистика қўмитаси фаолиятини такомиллаштириш чора-
тадбирлари тўғрисида” ПҚ-3165-сон қарорига асосан расмий веб-сайтда ҳисобот 
даврида тадбиркорларга қулайлик яратиш мақсадида реал-вақт режимида ҳисобот 
ҳолатини билиш имконини берувчи тадбиркорларнинг шахсий кабинети ишлаб 
чиқилди ва амалиётга жорий этилди. 

1-жадвал 
Статистика қўмитаси расмий веб сайтидан тақдим этилаётган маълумотлар 

тақсимланиши 

№ Маълумотлар тақдим этиш Сони 

1.  Веб-сайтдаги интерактив хизматлар сони 13 
2.  Веб-сайтдаги интерактив харита ёрдамида олинадиган маълумот турлари 12 
3.  Веб-сайтдаги маълумотлар формати турлари 5 
4.  Веб-сайтдаги маълумотларни тармоқ кесимида тақсимланиши 20 
5.  Веб-сайтдаги маълумотлар шакли 6 
6.  Веб-сайтдаги маълумот тўпламлари сони 279 

 
Манба: Давлат статистика қўмитаси маълумотлари асосида муаллифлар ишланмаси. 

Шунингдек, расмий веб-сайтда замонавий технологиялардан фойдаланган ҳолда 
статистик маълумотларни визуал кўринишида тақдим этувчи платформа ва статистик 
тўпламларни on-line сотиб олиш имконини берувчи электрон дўкон ишлаб чиқилди(2-
жадвал). Натижада маҳаллий ва хорижий фойдаланувчиларнинг кенг доираси учун 
статистик маълумотларнинг максимал ошкоралиги ва очиқлиги таъминланди. 

Статистик маьлумотларни йиғиш жараёнини автоматлаштиришни 
«eStat»  электрон шаклдаги статистик ҳисоботларни йиғишнинг автоматлаштирилган 
ахборот тизими амалга оширади, уни тадбиқ этиш эса босқичма-босқич амалга 
оширилди. 

2-жадвал 
Электрон дўкон ва шахсий кабинетдан фойдаланиш ҳолати 

Т/р Электрон дўкон ва шахсий кабинетдан фойдаланиш Сони 

1.  Электрон дўкон орқали сотилган нашрлар сони 
(14.05.2020 санадан ишга тушган) 

111 

2.  Электрон дўконда рўйхатдан ўтганлар сони  980 
3.  Электрон дўконда мавжуд нашрлар сони 16 
4.  Шахсий кабинетда мавжуд интерактив хизматлар сони 6 
5.  Шахсий кабинетда рўйхатдан ўтганлар сони  32940 

 
Манба: Давлат статистика қўмитаси маълумотлари асосида муаллифлар ишланмаси. 

 
Биринчи босқичда 2011 йилнинг феврал ойида корхоналар ва ташкилотларга 

статистик ҳисоботларнинг тўртта шаклини электрон тарзда тақдим этиш имконияти 
яратиб берилди. 2012 йилнинг бошида статистика ҳисоботларининг шакли 22 тага 
етказилди. 

2013 йилда соҳа тизимларини такомиллаштириш ва барча статистик ҳисобот 
шаклларини электрон тақдим этишга ўтказиш бўйича бир қанча ишлар олиб борилди. 
Мазкур йилда янгиланган ва автоматлаштирилган 
 «eStat 2.0»  ахборот тизимини жорий этиш натижасида, статистик ҳисоботларни 
электрон шаклда топширувчи субъектларнинг улуши, умумий ҳисобот топширувчи 
хўжалик юритувчи субъектларнинг 88,6% ни ташкил этди. 

2015 йилдан бошлаб барча ҳисобот топширувчи тадбиркорлик субъектларининг 
электрон шаклда статистик ҳисоботларни тақдим этишига тўлиқ ўтилиши таъминланди 
ҳамда 2018 йилга келиб «eStat 3.0»  ахборот тизимини ишлаб чиқилди ҳамда 
амалиётга жорий этилди.(2-расм.) 

«eStat 3.0» ахборот тизимидан фойдаланишда қўйидаги имкониятлар яратилди: 
1) ахборот тизимини ва олдин ўрнатилган шаклларни автомат тарзда 

янгиланиши; 
2) ахборот тизимини ишга тушурганда жўнатилган ҳисоботларнинг ҳолатини 

автоматик тарзда текшириш; 
3) ахборот тизими интерфейсига ҳисоботларни қайта тиклаш имконияти; 
4) ҳисоботни тўлдириш жараёнидаги келиб чиқувчи хатоликлар ойнаси 

янгиланди; 
5) ахборот тизимига кириш учун фойдаланувчи паролини ўрнатиш имконияти 

қўшилди; 

2-расм. «eStat 3.0»  ахборот тизимини архитектураси 

Манба: муаллифлар ишланмаси. 

 
Ҳозирги кунга келиб статистик ҳисоботларни қабул қилиш тизимини веб 

технологияси асосида қайта ишлаб чиқиш орқали ҳисоботларни қисқа муддатда 
топшириш ва онлайн текшириш имкониятини яратиш, вазирлик ва идоралар 
маълумотлар базалари билан интеграцияни йўлга қўйиш ҳисобига ҳисоботларни 
оптималлаштириш, статистик маълумотларни шакллантиришда ҳисоботлар олиш 
механизмидан босқичма-босқич касса машиналари, геоахборот тизимлари, кузатув 
камералари, статистик маълумотларни қайта ишлаш жараёнларига маълумотлар 
базасини бошқаришнинг замонавий (Oracle, MS SQL, Postgre SQL) тизимларини жорий 
этиш ҳамда Big Data ва сунъий интелект (IR) технологияларидан фойдаланган ҳолда катта 
хажмдаги маълумотларни қайта ишлаш муддатини қисқартириш бўйича кенг кўламли 
ишлар амалга оширилмоқда.  

Ўзбекистон Республикаси Президентининг 2020 йил 3 августдаги “Ўзбекистон 
Республикасининг миллий статистика тизимини янада такомиллаштириш ва 
ривожлантириш чора-тадбирлари тўғрисида”ги ПҚ-4796-сон қарорида статистика 
фаолиятига илғор ахборот-коммуникация технологияларидан кенг фойдаланган ҳолда 
статистика ахборотларини йиғиш, қайта ишлаш, таҳлил қилиш, нашр этиш ва сақлаш 
бўйича яхлит тизимни ташкил этиш белгиланган. Мазкур қарорда белгиланган 
вазифалардан келиб чиқиб, Давлат статистика қўмитаси ўз олдига ахборот-
коммуникация технологиялари жорий этиш бўйича қўйидаги истиқболи режаларни 
белгилаб олган: 

1. Давлат статистика қўмитаси расмий веб-сайтининг янги кўринишини ишлаб 
чиқиш. 

2. Статистик ҳисоботларни онлайн қабул қилишнинг eStat 4.0 тизимини ишлаб 
чиқиш. 

3. Барча статистик танланма кузатувларга босқичма-босқич планшет тизими 
жорий этиш. 

4. 2022 йилда ўтказиладиган Аҳолини рўйхатга олиш тадбири доирасида 
маълумотларини рақамлаштириш ва қайта ишлаш тизими ишлаб чиқиш. 

5. Корхона ва ташкилотлар ягона давлат регистри базасида Бизнес регистр 
тизими жорий этиш. 

6. Ўзбекистон Республикасининг Очиқ маълумотлар порталини (data.gov.uz) янги 
кўринишини ишлаб чиқиш. 

Ўзбекистон Республикаси Президентининг “Рақамли иқтисодиёт ва электрон 
ҳукуматни кенг жорий этиш чора-тадбирлари тўғрисида” 2020 йил 28 апрелдаги ПҚ–
4699-сон қарорида Давлат статистика қўмитасига статистик маълумотларни қайта 
ишлаш жараёнида маълумотлар базасини бошқаришнинг замонавий тизимларини 
жорий қилиш, корхона ва ташкилотларнинг ягона давлат регистри платформасини 
такомиллаштириш ҳамда давлат статистика қўмитасининг расмий веб-сайтини 
модернизация қилиш каби вазифалар белгиланганлиги олдимизда рақамли 
иқтисодиёт ва электрон ҳукумат соҳасида янги йўналишлар ва замонавий 
технологияларни чуқур ўрганиш орқали уларни статистика фаолиятига жорий этиш 
каби муҳим вазифалар турганлигидан далолатдир. 

Шундай қилиб, ахборотлаштиришнинг замонавий босқичида давлат статистика 
тизимида ахборот технологияларини ривожлантиришдаги асосий муаммолардан бири 
ягона методологик асосга асосланган статистик маълумотларни қайта ишлашнинг 
яхлит тизимини яратиш вазифасидир. Бундай тизимларга умумий талаблар бир 
хиллик, тўлиқлик, объективлик, ҳар қандай даражадаги корхоналар ва бошқарув 
органлари ўртасида маълумот алмашиш имкониятини беради. Буларнинг барчаси, 
статистик маълумотларни қайта ишлаш бўйича барча маълумотларни бошқариш 
тизимларида ягона маълумотлар тўпламини сақлаган ҳолда, ахборот, алоқа каналлари 
ва ахборот алмашинувини бошқариш учун махсус дастурий-техник воситаларни 
бирлаштириш орқали амалга оширилади. 

